MEMORANDUM VAN OOREENKOMS VAN PARTYE BINNE ŉ CHRISTELIKE HUWELIKPRIVATE 

AANGEGAAN DEUR EN TUSSEN:


MAN:

Identiteitsnommer: 

(hierna verwys as "M")


en


VROU:

Identiteitsnommer :

(hierna verwys as "V")


MEMORANDUM VAN OOREENKOMS

AANGEGAAN DEUR EN TUSSEN:


MAN:

Identiteitsnommer: 


(hierna verwys as "M")


en


VROU:

Identiteitsnommer : 


(hierna verwys as "V”
AANGESIEN:

A.
______ en ______  ooreengekom het om 'n Christelike huwelik aan te gaan; en

B.
__________ en __________ooreengekom het dat die hierna-vermelde bepalings en voorwaardes die reëlings met betrekking tot die vermoënsregtelike verdeling tydens die duur van die Christelike huwelik sal reël:

SO DAN KOM _________ EN __________ SOOS VOLG OOREEN:

1.

DEFINIËRING
1.1
Tensy dit uit die samehang anders blyk, beteken:

1.1.1
Christelike huwelik: Christelike huwelik welke die partye deur ŉ predikant laat volvoer, maar wat nie as huwelik regtens van staatsweë gereël moet/mag word nie.

1.1.2
Huishoudelike benodigdhede:  


voedsel, drank, skoonmaakmiddels, toiletware, kombuisware, klerasie, mediese en tandheelkundige uitgawes, huishoudelike dienste en sodanige ander goedere welke die partye in die lig van hulle status, leefwyse en lewenstyl, die gewone gebruike van die omgewing waarin hulle woon en die partye se finansiële vermoë, aankoop.

1.2
Die aanhef tot hierdie ooreenkoms vorm volledig deel van hierdie ooreenkoms.

1.3
Die opskrifte by elke afsonderlike bepaling van hierdie ooreenkoms is slegs vir die gerief van die leser van hierdie ooreenkoms aangebring en mag nie by die uitleg van die ooreenkoms hetsy in sy geheel, hetsy ten aansien van 'n bepaalde bepaling gebruik word nie.

1.4
Behoudens die samehang, sluit wat op die enkelvoud dui daarby ingesluit die meervoud en omgekeerd, in.

2.

OOREENKOMS
____________ EN ____________ kom ooreen om hulle vermoënsregtelike reëlings, soos volg te reël, te midde van die aangaan deur hulle van ŉ Christelike huwelik welke nie by die Staat as Staatswettige huwelik geregistreer word nie.

3.

DOEL VAN OOREENKOMS

Die doel van die ooreenkoms is om ŉ Christelike huwelik aan te gaan en om ŉ  gemeenskaplike woning te deel met die oog daarop om die partye se finansiële situasie te versterk, verliese te beperk en die lewensstandaard te verhoog. 

4.

TERMYN
_________en ___________ kom ooreen dat hierdie ooreenkoms 'n aanvang sal neem op die datum van die aangaan van die Christelike huwelik deur die predikant en sal strek vir 'n onbepaalde tydperk.


5.

____________ SE BYDRAE:
5.1
_________ bring die roerende eiendom soos op aanhangsel A beskryf, in met die doel om die roerende eiendom tot die gebruiksbenutting vir die duur van hierdie ooreenkoms ook tot beskikking van __________ te stel.

5.2
__________ sal te alle tye die uitsluitlike eienaar wees en bly van al die goedere soos gespesifiseer en na verwys op aanhangsel A hiertoe.


6.

___________ SE BYDRAE
6.1
______________ bring die roerende eiendom soos op aanhangsel B beskryf, in met die doel om die roerende eiendom tot die gebruiksbenutting vir die duur van hierdie ooreenkoms ook tot beskikking van ___________ te stel.

6.2
______________ sal te alle tye die uitsluitlike eienaar wees en bly van al die goedere soos gespesifiseer en na verwys op aanhangsel B hiertoe.


7.

GOEDERE AANGEKOOP TYDENS DUUR VAN OOREENKOMS
7.1
_____________ en ___________ kom ooreen dat hulle met betrekking tot goedere aangekoop na datum van ondertekening van hierdie ooreenkoms, 'n inventaris sal hou en by beëindiging van die ooreenkoms sal die partye geregtig wees op 50 % van die netto-opbrengs van die goedere welke hulle gesamentlik bymekaar gemaak het.

7.2
Die party, wat die bepaalde goedere aangekoop het, sal egter vir die duur van die ooreenkoms die enigste reghebbende van die goedere wees uitgesonderd egter die gebruiksbenutting daarvan ook deur die ander party.  Die uitwerking van voormelde sal derhalwe wees dat geen skuldeiser van die ander party geregtig sal wees op beslaglegging van die gemelde goedere nie.


8.

VERVREEMDING EN BESWARING VAN BATES
Geen een van die partye sal die reg hê om enige bate, wat na datum van ondertekening van hierdie ooreenkoms aangeskaf is, of enige bate van die ander party, hetsy te vervreem hetsy te beswaar (byvoorbeeld te verpand) nie, tensy die ander party se skriftelike ondertekende toestemming vooraf verkry is.

9.

LITIGASIE MET BETREKKING TOT DIE GEMEENSKAPLIKE GOEDERE 

Die partye kom ooreen dat beide hulle toestemming moet gee indien enige geding met betrekking tot die gemeenskaplike goedere deur of teen 'n derde party, hetsy ingestel ,
hetsy verdedig word.


10.

FINANSIËLE VERPLIGTING VAN _________
1. _____________ kom ooreen dat alle uitgawes aangegaan om die gesamentlike huishouding te finansier maandeliks op ŉ 50/50 basis gedeel word.  Hierdie uitgawes sluit in, maar is nie beperk daar toe nie, kruideniersware , brandstof, klerasie, kort termyn versekering, diens van motorvoertuie, ontspanning, maandelikse kragverbruik, heffings, munisipale heffings, kerkgeld ens.

2. _____________ se persoonlike mediesefonds se maandelikse premie, hospitaal uitgawes, doktor- en tandarts uitgawes, medikasie en ander mediese-verwante uitgawes word uitgesluit en bly ________________ persoonlik daarvoor aanspreeklik. 

11.

FINANSIËLE VERPLIGTINGE VAN __________________
1. __________________kom ooreen dat alle uitgawes aangegaan om die gesamentlike huishouding te finansier maandeliks op ŉ 50/50 basis gedeel word.  Hierdie uitgawes sluit in, maar is nie beperk daar toe nie, kruideniersware , brandstof, klerasie, kort termyn versekering, diens van motorvoertuie, ontspanning, maandelikse kragverbruik, heffings, munisipale heffings, kerkgeld ens.

2. _______________ se persoonlike mediesefonds se maandelikse premie, hospitaal uitgawes, doktor- en tandarts uitgawes, medikasie en ander mediese-verwante uitgawes word uitgesluit en bly _______________ persoonlik daarvoor aanspreeklik. 


12.

HUISHOUDELIKE BENODIGDHEDE
12.1
___________________ en ___________________kom ooreen dat elke party 'n 50/50 bydrae met betrekking tot die aankoop van huishoudelike benodigdhede sal maak.

12.2
Indien enige van die partye meer as sy/haar 50% van die huishoudelike benodigdhede maak, sal die ander party 'n verhaalsreg teenoor die ander party hê met betrekking tot die waarde in geld bereken, welke hy/sy meer as sy/haar 50% tot die gemeenskaplike huishouding bygedra het.

12.3
Die party wat 'n eis soos bedoel in sub-bepaling 12.2 instel, sal die bewyslas dra om die bedrag op 'n  oorwig van waarskynlikhede te bewys.

12.4
Slegs die party, wat die bepaalde huishoudelike benodigdhede vir die gemeenskaplike huishouding aankoop, sal teenoor derdes aanspreeklik wees met dien verstande dat sub-bepaling 12.1, 12.2 en 12.3 inter partes steeds sal geld.

12.5
___________________ en ___________________sal elk maandeliks ŉ 50% bydrae vir die aankoop van huishoudelike benodigdhede maak.


13.

GEMEENSKAPLIKE LOPENDE REKENING
13.1
Die partye kom ooreen om 'n gemeenskaplike lopende rekening by 'n ooreengekome bankinstelling te open ten einde gemeenskaplike finansiering met betrekking tot huishoudelike benodigdhede te finansier.

13.2
Beide partye sal tekenregte op die gemeenskaplike lopende rekening hê.


14.

SKULDE
14.1
Geen een van die partye sal behoudens enige anders luidende bepaling hierin, vir die ander se skuld aanspreeklik wees nie.

14.2
Indien die ander party verantwoordelik sal wees vir 'n gedeelte van skuld, wat die ander party aangegaan het, sal die bepaalde party eers skriftelik daartoe moes ingestem het.


15.

INDRUK NA BUITE
___________________ en ___________________onderneem om nie voor te gee of enige indruk na buite te skep by enige derde party dat hy of sy die bevoegdheid het om die ander party kontraktueel (of andersins) te mag bind nie.


16.

ALGEMENE PLIGTE VAN ___________________
16.1
___________________ onderneem om alle pligte in die gemeenskaplike woning soos 'n man in


'n woning waar partye regtens getroud is, te onderneem.  Sonder om die algemeenheid van voormelde te beperk, sluit die verpligtinge onder andere die volgende in, naamlik:

16.1.1  die onderhoud en herstel van die gemeenskaplike woning en toebehore daarin

          en  daarop;  en

16.1.2  die onderhoud, versorging en reëlings met betrekking tot die tuin;  en

16.1.3  die indiensneming, beheer en toesig van en oor 'n tuinwerker (indien ___________________ die

          indiensneming nodig ag).


17.

ALGEMENE PLIGTE VAN ___________________
17.1
___________________onderneem om alle pligte in die gemeenskaplike woning soos 'n vrou in 'n woning waar partye regtens getroud is, te onderneem.  Sonder om die algemeenheid van voormelde te beperk, sluit die verpligtinge onder andere die volgende in, naamlik:

17.1.1  die skoonmaak van die gemeenskaplike woning;  en

17.1.2  die binnehuisversierings van die gemeenskaplike woning;  en

17.1.3  die voorbereiding van voedsel vir beide partye;  en

17.1.4  die indiensneming, beheer en toesig van en oor 'n huishulp (indien _______________
          die indiensneming nodig ag);  en

17.1.5  die was, stryk en herstel van klerasie van beide partye;  en

17.1.6  die aankoop van huishoudelike benodigdhede vir die gemeenskaplike woning.

17.2
___________________sal 'n lêer/s hou waarin die afsonderlike partye en die gemeenskaplike huishouding se finansiële reëlings en inligting gestoor word. 


18.

PLIG TOT BYDRAE

18.1
Indien hierdie Christelike huwelik beëindig word, hetsy deur middel van ŉ beëindigends kennisgewing of dood van ŉ party, of anders, het geen een van die partye ŉ onderhouds-eis teen die ander of dié se boedel nie en doen die partye afstand van so ŉ reg tot onderhoud. 
18.2
Hierdie Christelike huwelik sal egter ŉ plig geag vir doeleindes van derdepartyversekering teen die padongeluksfonds daar te stel en sal 'n eis teen 'n derdeparty, wat die dood van een van die partye op 'n onregmatige en skuldige wyse veroorsaak het, onbeperk wees.


19.

GEMEENSKAPLIKE WONING
19.1
___________________sal die plek van die gemeenskaplike woning bepaal.

19.2
___________________sal die gemeenskaplike woning verskaf.

19.3
___________________mag aan ___________________ een kalendermaand skriftelike kennis gee, welke op die eerste dag van die bepaalde kalendermaand gegee moet word, om die huis te verlaat ten einde hom in staat te stel om geskikte alternatiewe huisvesting te bekom.

19.4
Indien 'n huurkontrak om 'n gemeenskaplike woning te huur, gesluit word, sal sodanige huurkontrak op die naam van beide partye gesluit word, maar as die Christelike huwelik beëindig word, sal die een party die gemeenskaplike woning met een kalendermaand kennis aan die ander mag ontruim, maar bly aanspreeklik vir 50% van die huurgeld tot datum van die afloop van die huurtermyn.

20.

TOEGANG VAN 'n DERDE PARTY TOT DIE GEMEENSKAPLIKE WONING
Geen een van die partye sal geregtig wees om sonder die ander party se toestemming 'n derdeparty op die eiendom, waar die gemeenskaplike woning is en of in die gemeenskaplike woning toe te laat nie.


21.

GEBRUIK VAN VOERTUIE
21.1
___________________ en ___________________sal geregtig wees om hulle onderskeie voertuie oor en weer vir privaatdoeleindes te mag gebruik.  

21.2
In hierdie verband sal die partye hulle onderskeie versekeraars in kennis stel van die feit dat die voertuie deur die ander party ook gebruik en bestuur mag word, en ander party dus ook benoem as ŉ genomineerde bestuurder.
21.3
Indien 'n party die ander party se voertuig beskadig of laat beskadig, byvoorbeeld in 'n motorbotsing, sal so 'n party vir sodanige skade aanspreeklik wees en indien die Versekeringsmaatskappy die eis uitbetaal, sal die party, wat die skade veroorsaak het, verantwoordelik wees vir die betaling van die bybetaling aan die Versekeringsmaatskappy.


22.

SKENKINGS, ERFLATING & LEGATE
Die begunstigde party van 'n skenking, legaat of erflating sal die uitsluitlike eienaar en/of reghebbende daarvan bly.


23.

AANSPREEKLIKHEID WEENS DELIKTE 
23.1
Wanneer 'n party aanspreeklik is vir die betaling van skadevergoeding, met inbegrip van genoegdoening, weens 'n delik deur hom/haar gepleeg, of wanneer 'n bydrae kragtens die Wet op die Verdeling van Skadevergoeding van 1956 (Wet 34 van 1956) van 'n party verhaalbaar is, is die party afsonderlik vir sodanige skadevergoeding genoegdoening en/of bydrae en enige koste teen hom/haar toegeken, aanspreeklik.

23.2
Indien die onskuldige party enige bydrae maak of toestem dat goedere, waarna in bepaling 7 verwys word, aangewend mag word ter delging van enige sodanige eis soos voormeld, sal die bedrag aldus deur die onskuldige party bygedra of die waarde van die gemeenskaplike goedere, waarna in bepaling 7 verwys is en vir so 'n eis aangewend word, by die uiteindelike verdeling van die gemeenskaplike goedere ten gunste van sodanige onskuldige party in verrekening geneem moet word.


24.

ALLEDAAGSE ASPEKTE
Met betrekking tot alle ander aspekte sal die partye op 'n konsensus-basis sake hanteer en het hulle gelyke seggenskap in die hantering van alle verdere sake.


25.

VERSKAFFING VAN FINANSIëLE INLIGTING
Wanneer dit vir 'n party nodig is om die ander party se finansiële vermoë te bepaal, moet die ander party op aanvraag binne 10 dae  volledige besonderhede van sy/haar boedel verstrek.


26.

BEëINDIGING EN REëLINGS BY BEëINDIGING VAN OOREENKOMS
26.1
Die Christelike huwelik en hierdie ooreenkoms kan met onmiddellike effek  met ‘s skriftelike kennisgewing aan die ander beëindig word met dien verstande dat bepaling 19.3 van toepassing  sal wees.

26.2
By beëindiging van die ooreenkoms sal die partye nog vir 'n tydperk van 60 dae vanaf datum van beëindiging van die ooreenkoms aanspreeklik wees vir hulle onderskeie uitgawes soos uiteengesit in aanhangsels C en D hiertoe.


27.

VERBEURDVERKLARING
Indien enige van die partye 'n bepaling van hierdie ooreenkoms of enige later toevoeging tot hierdie ooreenkoms sou verbreek en na skriftelike versoek van die ander sou volhard om nie die verpligtinge daarkragtens na te kom nie, sal die skuldige party alle voordele met betrekking tot die netto-opbrengs van die gemeenskaplike goedere, waarna in bepaling 7 verwys is, by beëindiging van die Christelike huwelik en hierdie ooreenkoms verbeur met dien verstande dat sodanige kontrakbreuk nie langer nie as drie maand voor die datum van verbreking van die ooreenkoms moes plaasgevind het.


28.

SKADEVERGOEDING
Indien enige van die partye nie sy of haar verpligtinge kragtens hierdie ooreenkoms teenoor die ander nakom nie, sal die ander party ook verdere skadevergoeding van die kontrakbreekende party mag eis.


29.
PROKUREURSKOSTES
Indien die een party 'n prokureur moet opdrag gee om sy/haar belange kragtens hierdie kontrak te beskerm, sal die ander party verantwoordelik wees om daardie party se regskoste op 'n prokureur en eie kliëntskaal soos daardie party aan sy/haar prokureur moet betaal, aan daardie party moet betaal.


30.

DOMICILIA
Vir die doeleindes van hierdie ooreenkoms kies die partye as hulle onderskeie domicilium citandi et executandi en vir die bestelling van alle kennisgewings en prosesstukke hierkragtens, die volgende adresse:

30.1
___________________

Die gemeenskaplike woning

30.2
____________________

Die gemeenskaplike woning

30.3
Enige van die partye mag sy vermelde domicilium-adres skriftelik wysig met vooraf kennisgewing aan die ander party. 


31.
​SESSIE EN DELEGASIE
​​Nóg ___________________ nóg die ___________________mag enige regte uit hoofde of as gevolg van hierdie ooreenkoms, sedeer nie.  So mag nóg die ___________________ nóg die ___________________enige verpligtinge uit hoofde van of as gevolg van hierdie ooreenkoms delegeer nie.  Enige sessie en/of delegasiehandeling kan egter met die skriftelike en ondertekende toestemming van die ander party goedgemaak word.


32.

AFSTANDDOENING
32.1
​Geen mondelingse en/of stilswyende afstanddoening, en/of ​​verslapping van enige bepaling van hierdie ooreenkoms en/of ​​tegemoetkoming ingevolge hierdie ooreenkoms (insluitende van ​​hierdie bepaling) sal enige regskrag hê nie, tensy dit op ​​skrif is en onderteken is deur albei partye.

32.2
Die partye doen wedersyds afstand van die reg om hierdie ooreenkoms op grond van ongeldigheid aan te veg.

 
33.

WYSIGINGS
​Geen wysiging (insluitende hierdie bepaling) van of byvoeging ​tot of kansellasie‑ooreenkoms van hierdie ooreenkoms sal op ​​die partye bindend wees of enige regskrag hê nie, tensy dit ​​op skrif gestel en deur die partye onderteken is.


34.

DEELBAARHEID
Die bepalings van hierdie ooreenkoms sal deelbaar wees indien enige van die bepalings ongeldig sou wees.


35.

ARBITRASIE
35.1
Indien daar enige dispuut (van welke aard ook al) ​​tussen die partye ontstaan en welke dispuut nie ​​tussen hulle opgelos kan word nie, sal die dispuut ​​verwys word na die eienaar en/of die mees senior vennoot/direkteur van die firma LOURENS PROKUREUR vir sy beslissing of nominasie deur hom van ŉ mediator/arbiter.
​​​35.2
Die partye moet die opdrag aan die eienaar en/of die mees senior vennoot/direkteur van die firma LOURENS PROKUREUR skriftelik gee en in die opdrag die dispuut van alle kante volledig uiteensit met dien verstande dat die eienaar en/of die mees senior vennoot/direkteur van die firma LOURENS PROKUREUR die partye gesamentlik mag versoek om hom/deur hom genomineerde mediator/arbiter mondelings oor die dispuut toe te lig.

35.3
Die partye aanvaar hiermee dat die beslissing van die arbiter op hulle finaal en bindend sal wees.

35.4
Behoudens die subbepalings hiervan sal die Arbitrasiewet van 1965 verder die reëlings by arbitrasie reël.

35.5
Die partye sal gesamentlik en afsonderlik vir die koste van die arbitrasie aan die arbiter verskuldig wees en op aanvraag betaal.

36.

GEEN VENNOOTSKAP KOM TOT STAND

In die vooropstelling bevestig ___________________ en ___________________dat geen vennootskap van enige aard hierkragtens dus tot stand kom nie en is hierdie ooreenkoms die enigste ooreenkoms tussen die partye ten aansien van hulle vermoënsregtelike aangeleenthede. 

ALDUS GEDOEN en GETEKEN te                  op hierdie          dag van                         ________
AS GETUIES:
1.
..............................

2.
..............................        




........................

ALDUS GEDOEN en GETEKEN te                  op hierdie          dag van                         ______________
AS GETUIES:
1.
..............................

2.
..............................      





  ........................

                                                   




   ___________________


AANHANGSEL A

Ingevolge bepaling 5 bring ___________________ die eiendom, soos hieronder vermeld en ander eiendom welke met duidelike “M” gemerk is,  en stel die gemelde eiendom tot die gebruiksbenutting vir die duur van hierdie ooreenkoms ook tot beskikking van ___________________________
1. Die volgende eiendom, wat volgens die partye se skatting meer as R___________________in waarde beloop, word hierin spesifiek gespesifiseer, naamlik: 
2.  ___________________ sal op elke item, wat aan hom behoort, en welke minder as R__________________ in waarde is,  ŉ duidelike “M”-merk aanbring ten einde sy eiendoms reg daarvan uit te wys.  Elke ander item in die gemeenskaplike woning, wat nie met ‘n “M” gemerk is nie,  sal gevolglik as die eiendom van ___________________geag word, tensy dit op ŉ oorwig van waarskeinlikhede deur ___________________ anders bewys kan word. 




AANHANGSEL B

Ingevolge bepaling 6 bring ___________________die eiendom, wat sy tans in die woning het,  in en stel die eiendom tot die gebruiksbenutting vir die duur van hierdie ooreenkoms ook tot beskikking van ___________________
1. Die volgende eiendom, wat volgens die partye se skatting meer as R___________________in waarde beloop, word hierin spesifiek gespesifiseer, naamlik: 
2. ___________________ sal op elke item, wat aan hom behoort, en welke minder as R__________________ in waarde is,  ŉ duidelike “V”-merk aanbring ten einde sy eiendoms reg daarvan uit te wys.  Elke ander item in die gemeenskaplike woning, wat nie met ‘n “V” gemerk is nie,  sal gevolglik as die eiendom van ___________________geag word, tensy dit op ŉ oorwig van waarskeinlikhede deur ___________________ anders bewys kan word. 

